
Exploar Airt, Naitur and Hïstrie in 
onie oarder ye lyk uising the lifts bi 
reception. The flares o the museum 
foarm intae a spinning – as ye turn 
left, ye maun clim taewart the airt 
galleries, as ye turn richt, ye maun 
gang doon tae reception. Wor maist 
aiccessible route begins oan the 
5th flare in the George and Angela 
Moore Gallerie o Applïd Airt.

–	� Wor frïndlie guides is here tae help ye 
get the maist o yer vïsit and keep baith  
ye and the collections safe.  

–	� Please dinnae uise yer flash whin taking 
pictèrs. A wee nummer o airticles cannae 
be photaegraphit, mynd fir signs or 
ask a guide. 

–	� Please dinnae titch the airticles. We 
hae monie haunds-oan experiences in 
wor Diskiverie Spaces, or mairkit in the 
galleries.

–	� Nae rooking or vaping in the bigging.

–	� Nae fuid or drink in the galleries please. 
Hungert? Vïsit wor barrie Wynne 
& Pym cafe oan the groond flare.

–	 Please leuk ower yer bairns.

–	 Respect the experience o ither vïsitors.

–	� Breest-feeding is walcome oniewhaur. 
We hae a dedicaitit chynging chaumer 
fer weans oan the groond flair. 

Mak the maist o yer vïsit

Appen: 10:00 – 17:00, Tuesday-Sunday and Bank Holidays.WALCOME TAE THE ULSTER MUSEUM



AIRT
Fynd the very best o the  
naitonal collections in wor bonnie  
airt galleries. Ye'll discover wirks  
frae the 16th Century thro tae ultra- 
modern fashion and furnitur,  
paintings, prïnts, sculptur and sillerwair. 
See featurt exhibïtions  
o wirk bi local, naitional and internaitional 
airtists. Vïsit wor  
wabsite fer details o exactlie  
whit maun be oan whin ye vïsit. 

Tak the lift tae the 5th flare.

NAITUR
Discover the wonders o the naitural warld 
and the origins o the yird  
in wor naitural science galleries.  
Gaan oan the beautyfu crïstals, barrie 
fossils and explore hoo almaist twa  
billion year o geologïc hïstrie is  
preservit in the stane o the isle. 

Tak th lift tae the 3rd flare.

HÏSTRIE
Traivel thro hïstrie as ye gang frae 
Ulster's first fowk, thro coggelt times o 
war and conflïcct tae aiges o peacefu 
development and forder. Wor collection 
contains a reenge o upstïring airtifacts 
frae syne 10,000 year tae the praisent. 
Mynd oot fir an auncient Egïptian 
mummie and a pouer-luim frae the 
warld's bïggest lïnen producer.

Tak the lift tae the 1st and 2nd flare.

WINDOW ON OUR WORLD
Window on Our World tours three flets 
thro the mïddle o the bigging and hooses 
the maist sonsie dales frae iverie o wor 
collections. It's dominaitit bi a replica o 
een o Airlan's maist sonsie Celtïc Crosses  
and a cannon retrïvit frae the sunken 
bóats o the Spainïsh Armada. 

Waak up the ramp frae reception or leuk 
intae Window on Our World frae the 
Modren Hïstrie or Naitur galleries.

DISKIVERY SPACES
Experience wor collections in a dïfferent 
wey in wor haunds-oan Diskiverie 
Spaces – Diskiver Airt, Diskiver Naitur 
and Diskiver Hïstrie. They is the perfect 
places tae creaut yer ain airt, get up close 
tae wee beasties unner a microscope, or  
mak connections atween the past  
and the praisent. Iveryane's walcome!

Tak the lift tae the 1st, 3rd, or 5th flare.

RECEPTION
Fin oot whit's gaein oan the dey and  
meet wor expert guides at the 
informaition dask in reception. Gether 
here fer raiglar tours and speir at 
temporar displays shawcasing aa whit the 
museum haes tae gie. 

Gang in oan the groond flare.

BELFAST RUIM
The Belfast Ruim haulds regular temporar 
exhïbïtions creautit in pairtnership wi the 
communitie.

Gang in oan the groond flare.

SHAP
Fin a tentily curaitit rïnge o merchandise at the Ulster 
Museum shap. Exploar wor collections forder bi spading 
intae the broad rïnge o beuks, brouse the best o local 
design ingine or lift the perfect gift.  
Thare's something fer iveryane!

Gang in oan the groond flare.

CAFÉ
Hungert? Ye're weel-luckit. 
At wor Wynne & Pym café 
ye'll fin delïcious gustie 
snacks, dinner-time meals 
and sweet cheerie-pikes 
alang wi specialtie teas 
and fine espresso coffee. 
The café is naimit efter the 
airchitects wha designt 
wor barrie bigging, 50 year 
apairt.

Gang in oan the groond 
flare.

THE TRUIBILS AND AYONT
Exploar the Truibils and Norlin Airlan's conteenying 
kything frae years o conflïct in the context o braider 
social, economic, cultural and polïtical moyens. Learn 
mair aboot the hïstrie o the conflïct and its dint oan 
ivery dey life, fowk and communities thro a remarkable 
rïnge o airticles whit reflect sindry perspectïves and 
experiences. Monie aiticles hae been contrïbutit bi the 
publïc as pairt o the 'Collecting the Truiblis and Ayont' 
project, suppoartit bi the Naitional Lotterie Heirskip 
Fund.

Gang in thro Window on Our World, groond flare.

MODREN HÏSTRIE 1500 - 1968
Modren Hïstrie is arrïngit aroond pairtïcular events and 
themes gieing the storie o the hïstoric province o Ulster 
frae 1500 tae 1968. Airticles oan display include the 
Dungiven costume, a rare 16th centurie ondraw recoverit 
frae a mire, and the sword o Henry Joy McCracken, 
weel-forrit Unitit Irishman hinged in 1798. Monie o 
the aiticles is directlie connectit tae key events and 
personaltiies frae the lest 500 year – frae Hugh O'Neill 
and Arthur Chichester, tae Isabella Tod and James 
Connolly.

Gang in oan the 2nd flare. Wheelcheer and coach uisers 
can gain aisier aiccess tae maist o the gallerie frae the 
1st flare.

DISKIVER HÏSTRIE
The Diskiver Hïstrie space haes a fun wey tae exploar 
the hïstrie o Ulster Museum, airchaeologie and warld 
fowkgates collections. Ettle at rebigging a prehïstoric 
skull, tak a selfie in period claes or fin the lairgest shae 
ye've iver seen! A guide is oan haund tae answer  
onie quaistens.

Gang in thro Modren Hïstrie, 1st flare.

VYCES O 1968
This exhibïtion forders 
a fresh view o a speal in 
Norlin Airlan's hïstrie, telt 
in the wirds o some o them 
wha ware directlie inrowed 
at the time.

Gang in thro Modren 
Hïstrie, 1st flare.

EARLIE FOWKS
Traivel back in time thor wir 
airchaeologie galleries, frae 
Airlan's first sattlers (aroond 8000 
BC) tae chynges brocht aboot 
bi Neolïthic fairmers (aroond 
4000 BC). Exploar the Bronze 
aig (aroond 2300BC), whin the 
first gauld and metal airticles wis 
feingit. Then see airticles frae 
aroond 600 BC,  
the stairt o the Iron Aig. 

Gang in oan the 2nd flare.

TAKABUTI
Tak a deek at hoo fowk in Egypt 
leeved syne thoosands o year and 
learn aboot the life and deith o 
Takabuti. Nearaboots, ye'll fin a 
bairn's wuiden dall, hair kames, 
jewellerie and cosmetïc jars that 
ware ance in deylie uiss. 

Gang in thro Earlie Fowks, 
2nd flare.

ARMADA
Tales o tragedie and treisur 
aboond in this collection, whit 
recks internaitionallie, dedicaitit 
tae the forboden Spainïsh 
Armada o 1588.  
The bóats wrackit alang the Irish 
coast include the Girona, full o 
gauld and personal walth, and 
La Trinidad Valencera, brimfu o 
wappens o war.

Gang in frae the gangwey oan 
the 2nd flare.	

SAINTS & SCHOLARTS
Diskiver hou the spreid o 
Christendie in Airlan (aroond 
AD 500) wis follaed bi new 
scrievings and airticles maed 
fer the kirk. Learn aboot the 
Viking invaiders and the end o 
mediaeval Gaelic Airlan (aroond 
AD 1600), mairkit bi evident 
o conflïct.

Gang in thro Earlie Fowks, 2nd 
flare.

SPOTLICHT: HÏSTRIE
This gallerie is fer wor temporar 
hïstrie exhibïtions. These 
galleries alloo us tae focus 
oan partïcular collections and 
subject auries in mair detail. 
Vïsit reception, or speir at 
wor wabsite, tae fin oot whit's 
gaeing oan.

Gang in frae the gangwey oan 
the 2nd flare.

FOSSILS AND 
EVOLUTION
Exploar bi-ordinar fossils 
frae a 'burial grun' o mintie 
ammonite shells tae a 
toothy, fower-metre lang 
fish. See skulls o droichlin 
elephants and  
etin deer. Diskiver why yer 
skeleton isnae sae dïfferent 
frae a monkey,  
a moose or a mowdie.

Gang in frae the gangwey 
oan the 4th flare.	

LEEVING WARLD
Learn mair aboot life oan 
the yird – baith past and 
praisent. Exploar fossil 
gaurs, the ferlie shells o 
ammonites and the ootlin 
foarms o the trilobites. 
See modren crossocks, 
etin clams and an emperor 
penguin. Mairvel at the 
coelocanth, a fish thocht 
tae be extinct untae 1938, 
and the Passenger Doo, 
weedit  
awa bi 1914.

Gang in oan the 3rd flare.

OREEGINS/THE 
YIRD'S TREISURS.
Titch a crottle o a planet's 
coar, foarmit at the creek 
o wor Solar Sïstem syne 
4.5 billion year. Wunner at 
the rïnge o mïnerals and 
crïstals fand oan the yird, 
and the UK's laigest displey 
o mïnerals whit glim 
brichtlie unner ultraviolet 
licht.

Gang in oan the 3rd flare.

SPOTLICHT:  
NAITUR
Wor barrie collections 
include sae monie science 
specimens that we can 
anelie shaw a fraction o 
them aa at ane time. This 
gallerie hosts chynging 
science displeys frae aa 
aroond the glób, and ayont.  

Gang in oan the 3rd flare.

DISKIVER NAITUR
Exploar the naitural 
warld frae exotïc shells, 
butterflees, fossils and 
mïnerals, tae local ainimals 
and birds. Tak a closer  
leuk at mintie beasties 
unner a microscope and  
git haunds-oan we some  
o the lairger airticles – ye  
can even titch an 
elephant's tail!

Gang in oan the 3rd flare. 

DEEP TIME & ICE AIG
Tak a daunder thro time 
and diskiver Airlan's 
auldest rocks, auncient 
oceans, the aig o dinosaurs 
and volcanïc laundscapes. 
Ventur doon the stair ant 
intae the Ice Aiges.

Gang in oan the 3rd flare, 
thro Spotlicht: Naitur.

DISKIVER AIRT
This fun, haunds-oan 
space is a barrie place 
tae exercise yer airtïstic 
skills unner the direction 
o wor helpfu guides. The 
aictïvities is inspirit bi 
current exhïbïtions tae 
git ye makking yer ain 
creautions. Perfect fer 
bairns and adults alyke in 
a bricht and airie ruim wi  
views ower the Botanïc 
Gairdens. 

Gang in oan the 5th flare.

THE GEORGE & 
ANGELA MOORE 
GALLERIE O 
APPLÏD AIRT
Applïd Airt is the 
applïcation o airtïstic 
design tae ivery dey 
airticles. 
Wor collections hae twa 
auries o pairtïcular docht – 
the 18th Century  
and the contemprarie. 
Highlichts include Belleek 
and studio ceramïcs, Irish 
gless, siller, jewellerie 
and sculptural airtwirks bi 
internaitional airtïsts. 

Gang in oan the 5th flare.

GALLERIE 1  
& GALLERIE 2
These twa spaces is fer 
wor ain collections, wi  
a focus oan European and 
Irish Airt afore 1870, and 
special exhïbïtions.

Gang in oan the 5th flare.

GALLERIE 3
This sonsie gallerie lens 
itsel tae the displey o wor 
renownt fashion collection. 

Gang in thro The George 
& Angela Moore Gallerie 
o Applïd Airt, 5th flare.

GALLERIE 4
This innerlie space is well-
suitit tae diverse and aften 
prashie wirks oan paper. 
Exhïbïtions o these wirks 
run fer nae langer than a 
year, acause the materials 
is sensitïve tae licht. 

Gang in oan the 4th flare.

GALLERIE 5
Irish airt efter 1870 is  
at the centre o wor 
collection, sae we displey 
it at the heirt o wor airt 
galleries. We occasionallie 
hauld temporar exhïbïtions 
in this space.

Gang in oan the 4th flare.

GALLERIE 6
The lairgest and maist 
flexible o wor airt spaces. 
Here ye can regularlie 
speir at wirks frae wor 20th 
century and contemprarie 
airt collections. We hae 
forbye a braid varietie o 
temporar exhïbïtions in this 
sonsie space. 

Gang in oan the 4th flare.

SPOTLICHT: AIRT
Here we highlicht wor ain 
collections and occasional 
lends wi 'in-focus' displeys, 
speiring at dïfferent airtïsts, 
schuils and themes.

Gang in frae the gangwey 
oan the 4th flare.



Stap backwart in time and 
experience whit life wis lyke in 
Ulster mair than 100 year ago. 

The Ulster Fowk Museum is 
an appen-air, leeving hïstrie 
museum centert oan the bizzing 
mairket toon o Ballycultra, 
fillt wi aithentïc biggings, eich 
luvinglie transportit frae thir 
orïginal settings. Watch a talkie 
at the pictér hoose, sen a letter 
at the poast office, or treat 
yersel tae some sweets frae the 
coarner shap. 

Fowk here leeve and dress the 
same wey as thir forbeirs. Meet 
a blacksmith wirking iron at the 
smiddie. Blether wi the basket 
makkar as ye ettle yir haund at 

weaving rashes, wicker or strae. 
Daunder intae the landwart, 
whaur white-washt fairmhooses 
dot the rowing braes. Ye'll meet 
wirking ainimals lyke hoarses, 
cuddies and hens and git a feel 
o the haurdships and joys o 
fairming life.

Appening times:

March tae September,  
Tuesday tae Sunday 10.00 - 17.00

October tae February, 
Tuesday tae Friday 10.00 - 16.00
Saturday & Sunday 11.00 - 16.00

Diskiver ane o the maist 
impressive transport 
collections in Europe, 
curaitit tae cant the storie 
o technologïcal and social 
chynge in Airlan syne the daw o 
the modren era. 

Ye'll fin pouerfu locomotïves, 
horse-drawn charrits, vintage 
motorbikes and cars o aa 
shapes and sizes. These 
precious machines map the 
jurney o tenacious local fowk 
finning faster and mair effïcient 
weys tae muive. It is a wall o 
inspiration fer the designers, 
inginïrs and anterers o the futur. 

Must-see exhïbits include an 
oreeginal DeLorean car, biggit in 

Norlin Airlan and maed famous 
bi the Back to the Future trïlogie, 
Maedb the maist pouerfu steam 
locomotïve iver tae ply the 
trecks o Airlan, and the Short 
SC1, an earlie vertical tak-aff 
fechter jet. 

Appenning times:

March tae September, 
Tuesday tae Sunday 10.00 - 17.00
 
October tae February, 
Tuesday tae Friday 10.00 - 16.00
Saturday & Sunday 11.00 - 16.00

ULSTER TRANSPORT  
MUSEUM

ULSTER FOWK  
MUSEUM



Set aff oan an epïc jurney across 
the centuries and the braid 
Atlantïc Ocean as ye diskiver the 
storie o Irish emigration. Diskiver 
the warld o landwart Ulster that 
the migrants left ahind, the neef 
jurney they endurt at sea and 
the colonial socïetie whit they 
jyned in Americae 

Ander thro the landwart warld 
o nineteenth century Ulster, 
carefullie recreautit in the 
oreeginal biggings that wis 
muived stane-bi-stane frae 

whaur they stuid lang syne. 
Tak ship aboard the Brig Union, 
a close replïca o a genuine 
migrant transport. Exploar the 
New Warld and the ingenie 
solutions whit new arrivals 
fordert tae answer the tests o 
leeving on the frontier. 

Experience the past thro 
haunds-oan aictïvities sic as 
flax spinning, bern reels and 
tradïtional cuiking. Watch 
blacksmiths and rope makkars at  
wirk or sit in oan a schuil lesson.

Appening times:

March tae June,
Tuesday tae Sunday 10.00 - 17.00

July & August,
Deylie 10.00 - 17.00

September,
Tuesday tae Sunday 10.00 - 17.00

October tae February,
Tuesday tae Friday 10.00 - 16.00
Saturday & Sunday 11.00 - 16.00

ULSTER AMERICAN 
FOWK PAIRK



nmni.com

JYNE THE DEY
As a yearlie member, ye'll suppoart yer museums 
and receive some braw benefits lyke free 
entry tae the Ulster Fowk Museum, the Ulster 
Transport Museum and the Ulster American 
Fowk Pairk. Ye'll receive forbye discoonts  
at wor shaps and tea ruims. 

Tae learn mair aboot becoming a member, or 
donating tae yer museum, vïsit wor wabsite at 
nmni.com/get-involved.

PLEASE DONATE
Yer donations keep the Ulster Museum free  
o chairge fer iveryane. They fund wor wirk tae 
share its treisurs wi schuils, young fowk, aulder  
fowk and the fowk wha wuidnae itherweys  
get a chance tae vïsit.

Aa yer donations brin Gift Aid, the govrenment's 
tax aisement fer chairitable organisations, 
allooing us tae claim an addïtional 25p fer ivery 
£1 ye gie.

SUPPOART YER MUSEUMS THE DEY 
Shaw yer financial suppoart and help us tae leuk efter wor precious naitonal heirskip.  
Yer contïbutions maun gang directlie tae preserving, restoring and exhïbiting stentless  
airtifacts, airtwirks and photaegraphs. We hae twa main weys tae suppoart yer museums: 


